
ONOR. IMHALLEF

Seduta tas-6 ta' Lulju, 2007

Appell Civili Numru. 136/1986/6

Avukat Dottor Henry sive Eric Mamo ghan-nom
u in rapprezentanza tal-Mid-Med Bank Limited
u b’nota tat-23 ta’ Frar 1998, I-isem tas-socjeta’
Mid-Med Bank Limited gie sostitwit ghal Mid-Med
Bank p.l.c. u b’nota tat-23 ta’ Novembru 1999, I-isem
tas-socjeta’
Mid-Med Bank p.l.c. inbidel ghal HSBC Bank Malta

p.l.c.

V.

Bernard Ellul Sullivan u Walter Zammit ghan-nom u in
rapprezentanza tas-socjeta’ Eurowear Clothing

Industry Limited u Alexander Zammit u Bernard Ellul
Sullivan
ghan-nom u in rapprezentanza
tas-socjeta’ Mixer Wholesale Company Limited
u Bernard Ellul Sullivan u Joseph Ellul Sullivan
u Alexander Zammit u Walter Zammit;

u b’digriet tat-23 ta’ Jannar 1996, Nadia mart Walter
Zammit, Patricia mart Bernard Ellul Sullivan,
Edwige mart Joseph Ellul Sullivan u
Johanna mart Alexander Zammit thallew jidhlu fil-
kawza
in statu et terminis

[I-Qorti:
Rat ic-citazzjoni ipprezentata mill-attur li tghid hekk:

“Peress illi bi tlett kuntratti datati rispettivament 26 ta’
Awissu, 1982, 11 ta’ Jannar, 1984 u 1 ta’ Ottubru, 1984
(Dok. A, B u C) kollha in atti Nutar Dottor George Bonello
Du Puis I-attur nomine silef lis-socjeta” konvenuta
Eurowear Clothing Industry Limited somma ta’ flus fuq
‘Overdraft Account’ bl-imghax bit-tmienja fil-mija (Dok. D,
E,F, G, uH);

“‘Peress illi bi skrittura tal-31 ta’ Awissu, 1982 |[-attur
nomine silef lis-socjeta” konvenuta Eurowear Clothing
Industry Limited somma ta’ flus fuq ‘Loan Account’ bl-
imghax bit-tmienja fil-mija (Dok. J);

“Peress illi bi tlett kuntratti hawn fugq imsemmija kif ukoll bi
tlett skritturi datati rispettivament 26 ta’ Awissu, 1982
(Dok. K), 11 ta’ Jannar, 1984 (Dok. L) u 1 ta’ Ottubru,
1984 (Dok. M) il-konvenuti Joseph Ellul Sullivan, Bernard
Ellul Sullivan, Alexander Zammit u Walter Zammit
garantew ‘in solidum’, kull wiehed minnhom, lis-socjeta’
Eurowear Clothing Industry Limited sas-somma ta’ sitt
mija u hamsin elf lira (Lm650,000);

“Peress illi b’zewg skritturi datati rispettivament 3 ta’
Marzu, 1985 (Dok. N) u 25 ta’ Marzu, 1985 (Dok. O) is-

socjeta’ konvenuta Mixer Wholesale Company Limited
garantit ‘in solidum’ lis-socjeta” Eurowear Clothing
Industry Limited sas-somma ta’ sitt mija u hamsin elf lira
(Lm650,000);

“Peress illi s-socjeta” attrici hi kreditur tas-socjeta’
Eurowear Clothing Industry Limited fis-somma ta’ disghin
elf lira erbghin centesimu u millesimu (Lm90,000.40,1) fuq
iI-‘Loan no. 2 Account’ (Dok. P), fis-somma ta’ hdax-il elf
sitt mija u tmienja u hamsin lira tmienja u hamsin
centesimu u disa’ millesimi (Lm11,658.58,9) fuq it-‘Trade
Bills Account’ (Dok. Q), fis-somma ta’ mija u sbatax-il elf
erba’ mija u hamsa u tmenin lira tletin centesimu u
millesimu (Lm117,485.30,1) fuq it-"2 Account’ (Dok. R), u
fis-somma ta’ hames mija u erbgha u disghin elf tlett mija
u tlett liri tnejn u erbghin centesimu u disa’ millesimi
(Lm594,303.42,9) fuq I-‘overdraft Account’ (Dok. S)
b’kollox tmien mija u tlettax-il elf erba’ mija u sebgha u
erbghin lira u tnejn u sebghin centesimu (Lm813,447.72)
u bl-imghax bit-tmienja fil-mija mit-22 ta’ Settembru, 1985
sad-data tal-pagament effettiv;

“Peress illi I-konvenuti kollha nterpellati biex ihallsu skond
l-obbligi rispettivi taghhom baqgghu inadempjenti (Dok. T,
U, V, W, XuY);

“Ighidu ghalhekk I-istess konvenuti ‘I ghaliex din il-Qorti
m’ghandhiex tikkundannahom ‘in solidum’ li jhallsu lill-
attur nomine u cioe” (1) tikkundanna lis-socjeta’ Eurowear
Clothing Industry Limited li thallas lill-attur nomine s-
somma globali ta’ Lm813,447.72,0 kif fuq spjegat bl-
imghax bit-tmienja fil-mija mit-22 ta’ Settembru, 1985 sad-
data tal-pagament effettiv, fil-waqt li tikkundanna lill-
konvenuti |-ohra garanti u cioe  lil Mixer Wholesale
Company Limited, lil Bernard Ellul Sullivan, lil Joseph Ellul
Sullivan, lil Alexander Zammit u lil Walter Zammit |i jhallsu
lill-attur nomine s-somma ta’ Lm650,000 solidament
bejniethom skond il-garanziji rispettivi taghhom kif fuq
spjegat liema flus gew mislufa lis-socjeta” Eurowear
Clothing Industry Limited u bl-imghax kalkolati bit-tmienja
fil-mija mit-22 ta’ Settembru, 1985 sad-data tal-pagament
effettiv.

Bl-ispejjez kollha nkluzi dawk ta’ tlett mandati ta’
sekwestru u tnejn ta’ gbid tat-28 ta’ Jannar, 1986 u erba’
mandati ta’ gbid tad-29 ta’ Jannar, 1986. Il-konvenuti
huma minn issa stess ingunti ghas-subizzjoni.”

Rat in-nota ta’ |-eccezzjonijiet tal-konvenuti Bernard Ellul
Sullivan, Joseph Ellul Sullivan, Alexander Zammit u
Walter Zammit li in forza taghha eccepew illi:

“1.  L-illegittimita’ tal-persuna ta’ l-attur peress illi dan
ma ghandux ir-rapprezentanza gudizzjali tas-socjeta’
attrici.

‘2. Fil-meritu illi t-talba kif dedotta kontra I-eccipjenti
ghandha tigi michuda billi jekk tigi milqugha t-talba kif inhi,
kull wiehed mill-eccipjenti ser jigi kkundannat ihallas is-
somma ta’ Lm650,000 li jgibu total ta’ Lm2,600,000.

“3. llli I-eccipjenti jirrizervaw li jghamlu |-eccezzjonijiet
dwar ic-cifri x’hin ikunu fposizzjoni li jivverifikaw I-
“‘istatements” ezibiti mill-attur nomine u jikkomparawhom
mal-kotba tas-socjeta” konvenuta.

“Salvi eccezzjonijiet ulterjuri.”

Rat in-nota ta’ l|-eccezzjonjiet tal-konvenuti Alexander
Zammit u Bernard Ellul Sullivan ghan-nom u in
rapprezentanza tas-socjeta’ Mixer Wholesale Co. Ltd., li
in forza taghha eccepew illi:

“1.  L-illegittimita’ tal-persuna ta’ l-attur peress illi dan
m’ghandux ir-rapprezentanza gudizzjali tas-socjeta’ attrici.

“2.  Fil-meritu illi t-talba kif dedotta kontra I-eccipjenti
nomine ghandha tigi michuda billi jekk tigi milqugha t-talba
kif inhi, kull wiehed mill-garanti solidali ser jigi kkundannat

ihallas is-somma ta’ Lm650,000 |i jgibu total ta’
Lm3,250,000.
“3.  llli l-eccipjenti nomine jirrizervaw li  jghamlu

eccezzjonijiet ulterjuri hekk kif jivverifikaw id-dokumnenti
ezibiti mill-attur nomine.

Pagna 4 minn 23
Qrati tal-Gustizzja



Kopja Informali ta' Sentenza

“4.  Salvi eccezzjonijiet ulterjuri’.

Rat in-nota ta’ I-eccezzjonijiet ta’ Bernard Ellul Sullivan u
Walter Zammit ghan-nom u in rapprezentanza tas-
socjeta’ Eurowear Clothing Industry Limited li in forza
taghha eccepew illi:

“1.  L-illegettimita” tal-persuna ta’ I-attur peress illi dan
ma ghandux ir-rapprezentanza gudizzjali tas-socjeta’
attrici.

‘2. Minghajr pregudizzju u fi kwalunkwe kaz I-ammonti
indikati bhala dovuti m’humiex korretti.

“3. Salv eccezzjonijiet ohra.”

Rat in-Nota mressga mill-atturi nomine fis-6 ta’ Gunju,
1986, li maghha kien hemm mehmuz estratt ta’
rizoluzzjoni tal-Bord tad-Diretturi tal-Bank attur tas-7 ta’
Dicembru, 1984, li bih I-attur nomine nghata s-setgha li
jidher ghall-Bank f'atti udizzjarji kontra I-klijenti ta’ I-istess
bank;

Rat id-digriet tal-Qorti tal-Kummer¢ tad-9 ta’ Gunju, 1986,
li bih ordnat il-korrezzjoni ta’ I-Att ta¢-Citazzjoni billi I-kliem
“rispettivament kull wiehed minnhom” jithassru u jidhlu
minflokhom il-kliem “solidalment bejniethom”, ghall-finijiet
ta’ [-Artikolu 175 tal-Kodici;

Rat id-digriet ta’ dik il-Qorti tal-11 ta’ Gunju, 1986, li bih
halliet il-kawza sine die sakemm jinstema’ I-appell
imressaq mill-imharrkin Bernard Ellul Sullivan, Joseph
Ellul Sullivan, Alexander Zammit, Walter Zammit u Mixer
Wholesale Company Limited mill-imsemmi digriet;

Rat is-sentenza moghtija mill-Qorti ta’ |-Appell (Sede
Kummercjali) fl-20 ta’ Marzu, 1989, li biha u ghar-
ragunijiet hemm imfissrin, laqghet l-appell u hassret id-
digriet tal-Qorti tal-Kummer¢ tad-9 ta’ Gunju, 1986, li bih
kienet ordnat il-bidla fl-att tac-Citazzjoni;

Rat in-Nota mressga mill-attur nomine wagqt is-smigh tas-
26 ta’ Frar, 1992, li bih naggas is-somma shiha mitluba

fic-Citazzjoni ghall-ammont ta’ seba’ mija u tmienja u
tmenin elf seba’ mija u hmistax-il lira Maltija u disgha u
tletin centezmu (Lm788,715.39), maqsuma kif hemmhekk
stess imfisser;

Rat in-Nota mressga mill-kumpannija mharrka Eurowear
Clothing Industry Limited fit-8 ta’ Mejju, 1992, li biha
fissret x’riedet tghid fit-tieni ecéezzjoni taghha;

Rat id-digriet tal-Qorti tal-Kummerc¢ tat-13 ta’ Jannair,
1993, li bih c¢ahdet it-talbiet maghmulin ferba’ rikorsi
separati mressqin fl-14 ta’ Mejju, 1992, minn Nadia mart
Walter Zammit, Patricia mart Bernard Ellul Sullivan,
Edwige mart Joseph Ellul Sullivan u Johanna mart
Alexander Zammit biex jidhlu fil-kawza in statu et terminis;

Rat id-digriet ta’ dik il-Qorti tas-7 ta’ Dicembru, 1994, li bih
regghet halliet il-kawza sine die sakemm jinstema’ I-appell
imressaq mid-digriet li bih ¢cahdet I-intervent fil-kawza tan-
nisa ta’ I-imharrkin;

Rat is-sentenza moghtija fit-23 ta’ Jannar, 1996, li biha |-
Qorti ta’ I-Appell (Sede Civili) laqghet I-appell tan-nisa ta’
l-imharrkin u halliethom jidhlu fil-kawza in statu et terminis;

Rat id-digriet moghti minn din il-Qorti (diversament
komposta) fid-9 ta’ Frar, 1996, |i bih regghet geghdet il-
kawza fuq il-lista tas-smigh tal-14 ta’ April, 1996;

Rat in-Nota ta’ I-E¢cezzjonijiet imressga mill-intervenuti fil-
kawza Nadia Zammit, Johanna Zammit u Patricia Ellul
Sullivan fid-29 ta’ Mejju, 1996, |i biha qalu li I-garanziji
moghtija mir-rispettivi zwieghom lill-Bank attur ma kinux
jiswew ghaliex ma kinux taw il-kunsens taghhom bhala
kompartecipi fil-komunjoni ta’ I[-akkwisti ezistenti mar-
rispettivi zwieghom;

Rat ix-xhieda mressqa mill-partijiet, kemm quddiem il-
Qorti u kif ukoll bil-mezz ta’ I-affidavit;

Rat id-digriet tas-17 ta’ Jannar, 1998, li bih il-Qorti
(diversament komposta) hatret lill-Avukat Kenneth Gulia

bhala Assistent Gudizzjarju biex jilga’ x-xhieda u I-provi
dokumentali li kien ghad fadlilhom iressqu I-imharrkin u I-
intervenuti fil-kawza;

Rat ix-xhieda mismugha mill-Assistent Gudizzjarju u wkoll
il-provi dokumentali mressqgin minnhom;

Rat in-Nota ta’ astensjoni maghmula mill-Onor. Imhallef
Joseph A. Filletti fit-30 ta’ April, 1999;

Rat in-Nota mressga mill-Bank attur fid-29 ta’ Settembru,
2000, li biha huwa c¢eda I-atti tal-kawza fil-konfront ta’ |-
imharrek Bernard Ellul Sullivan u ta’ martu intervenuta fil-
kawza Patricia Ellul Sullivan, izda minghajr ma jbati |-
ispejjez taghhom;

Rat is-sentenza moghtija mill-Prim Awla tal-Qorti Civili fil-
31 ta’ Mejju 2006, li in forza taghha iddecidiet il-kawza fis-
sens illi:

“Tehles lill-imharrek Bernard Ellul Sullivan u lil martu I-
intervenuta Patricia Ellul Sullivan milli joqoghdu fil-kawza,
u dan billi I-Bank attur ¢eda I-pretensjonijiet tieghu fil-
konfront taghhom;

“Ghall-finijiet ta’ I-Artikolu 175(3) tal-Kapitolu 12 tal-Ligijiet
ta’ Malta geghda tordna I-bdil fl-att ta¢-Citazzjoni billi fit-
talba attri¢i I-kliem “rispettivament kull wiehed minnhom”
jithassru u minflokhom jidhlu I-kliem “solidalment
bejniethom?”;

“Tichad l-ewwel ec¢¢ezzjoni ta’ I-imharrkin bhala mhix
misthoqqa fil-fatt u fid-dritt, u tiddikjara li I-attur nomine
kellu I-kwalita™ li jidher ghall-Bank attur fl-atti ta’ din il-
kawza;

“Tichad l-e¢¢ezzjoni ta’ I-intervenuti fil-kawza, u tiddikjara
i I-garanziji moghtijin mill-imharrkin Walter Zammit,
Joseph Ellul Sullivan, Alexander Zammit u Mixer
Wholesale Company Limited kienu jiswew ghall-finijiet u
effetti kollha tal-ligi u kienu jorbtu lill-persuni li ghamluhom;

“Tilga’ l-ewwel talba attri¢i u tiddikjara li I-kumpannija
mharrka Eurowear Clothing Industry Limited hija debitrici
tal-Bank attur fis-somma ta’ seba’ mija u tmienja u tmenin
elf seba’ mija u hmistax-il lira Maltija u disgha u tletin
centezmu (Lm788,715.39) rapprezentanti I-ammont ta’
facilitajiet bankarji ta’ self u overdraft mahruga ghall-
beneficéju taghha mill-Bank attur, flimkien ma’ |-
imghaxijiet bir-rata tat-tmienja fil-mija (8%) fis-sena b’effett
mit-22 ta’ Settembru, 1985, sal-jum tal-hlas effettiv;

“Tilga’ l-ewwel talba attric¢i wkoll billi tiddikjara lill-
imharrkin |-ohrajn Walter Zammit, Alexander Zammit,
Joseph Ellul Sullivan u Mixer Wholesale Company Limited
responsabbli  solidalment mal-kumpannija mharrka
Eurowear Clothing Industry Limited ghad-dejn taghha
mal-Bank attur, u dan fammont ta’ mhux aktar minn sitt
mija u hamsin elf lira Maltija (Lm650,000);

“Tikkundanna lill-kkumpannija debitrici mharrka u lill-
imharrkin garanti solidali biex ihallsu lill-Bank attur is-
somma ta’ Lm788,715.39, bhala dejn minnhom dovut
flimkien ma’ I-imghaxijiet bit-8% fis-sena fuq I-imsemmija
somma b’effett mit-22 ta’ Settembru, 1985, sal-jum tal-
hlas effettiv; u

“Tikkundanna lill-imharrkin ~ flimkien u solidalment
bejniethom ihallsu l-ispejjez kollha tal-kawza, hlief
ghall-ispejjez ta’ I-imharrek Bernard Ellul Sullivan u martu
l-intervenuta fil-kawza Patricia Ellul Sullivan, li ghandhom
ibatu biss I-ispejjez taghhom. “

Dik il-Qorti tat is-sentenza taghha wara li ghamlet is-
segwenti konsiderazzjonijiet:

‘i din hija azzjoni ghall-hlas lura ta’ flus mislufa lill-
kumpannija debitri¢i taht ghamliet differenti. Minhabba li
jaghmlu tajjeb solidaiment ghad-dejn tal-kumpannija
debitri¢i, il-bank attur mexxa kontra taghhom ukoll ghall-
hlas. Ghalkemm fil-bidu [|-Bank attur kien qieghed
jippretendi I-hlas ta’ somma partikolari, aktar tard, matul
Is-smigh tal-kawza, nizzel l-ammont mitlub ghas-somma

ta’ Lm788,715.39, u l-imghaxijiet legali fuq l-imsemmija
somma minn Settembru tal-1985 sal-jum tal-hlas effettiv;

‘i mill-fatti_li johorgu mill-atti tal-kawza jirrizulta li I-
kumpannija mharrka Eurowear Clothing Industry Limited
(aktar ’il quddiem imsejha “ECIL”) kienet inghatat facilita’
bankarja fis-sura ta’ overdraft sal-massimu ta’ tlieta u
disghin elf lira Maltija (Lm93,000) bis-sahha ta’ kuntratt
tas-26 ta’ Awissu, 1982 fl-atti tan-Nutar Dottor George
Bonello DuPuis. Fl-istess att, Joseph Ellul Sullivan,
Bernard Ellul Sullivan, Walter Zammit u Alexander Zammit
(aktar il quddiem imsejhin “I-imharrkin garanti’), dahlu
garanti solidali ma’ I-imsemmija ECIL u offrew ukoll gid
taghhom taht ipoteki. Dak inhar ukoll, I-imharrkin garanti
resqu fuq kitba® ta’ garanzija ghall-oghla ammont tal-
facilita™ moghtija lil ECIL, filwaqt li n-nisa taghhom (aktar il
quddiem imsejhin “l-intervenuti fil-kawza”) iffirmaw il-
kunsens taghhom ghar-registrazzjoni ta’ I-ipoteki i
zwieghom I-imharrkin garanti kienu qeghdin joffru® ;

“llli b’kuntratt tal-24 ta’ Ottubru, 1983*, I-imharrek garanti
Walter Zammit intrabat b’ipoteka spegjali fuq gid tieghu fil-
limiti ta’ I-imdina, u dan b’zieda mal-garanziji li kienu
nghataw fl-ewwel kuntratt u b’riferenza ghall-facilita®
originali;

“Illi b’kuntratt iehor fl-atti ta’ |-istess Nutar Pubbliku tal-11
ta’ Jannar, 1984° l-istess ECIL u l-imharrkin garanti
nghataw mill-Bank attur zieda fil-facilita” ta’ I-overdraft fl-
ammont ta’ tliet mija u sebgha u disghin elf lira Maltija
(Lm397,000) biex, meta mizjuda mal-facilita’ originali ta’
Awissu tal-1982, kienet taghti lill-istess ECIL limiti
massimu ta’ erba’ mija u disghin elf lira Maltija
(Lm490,000) ta’ facilita bhal dik. Filwaqt li I-garanti
Bernard Ellul Sullivan u Walter Zammit intrabtu
b’garanzija solidali sa l-ammont tal-facilita” |-gdida, I-
imharrek garanti |-iehor Alexander Zammit intrabat
b’garanzija solidali ma’ ECIL fl-ammont ta’ Lm490,000.

! Dokti “A”, “RGD4” u “GB1”, fpagg. 5-9, 273-7 u 367 sa 378 tal-process

2 Dokti “K” u “C”, fpagg. 27 sa 30 u 292-5 tal-process

® Dokti “A” sa “D”, fpagg. 375-8 tal-proéess (mehmuzin mal-kuntratt nutarili
pubbliku)

* Dok “RGD1”, fpagg. 259 sa 261 tal-process

® Dokti “B”, “RGD2”, u “GB2”, fpagg. 10-4, 262-6 u 379 sa 392 tal-process

Dak inhar ukoll, I-imharrkin garanti regghu resqu fuq kitba
ta’ garanzija mal-Bank attur®;

‘i rega’ sar kuntratt iehor fl-atti ta’ I-imsemmi Nutar
Pubbliku fl-1 ta’ Ottubru, 1984’ li bih mill-gdid ECIL
inghatat zieda fl-oghla ammont disponibbli taht il-facilita’
ta’ I-overdraft b’'mod li I-limitu ttella’ ghal sitt mija u hamsin
elf lira Maltija (Lm650,000). Ghal darb’ohra, |-imharrkin
garanti ntrabtu solidalment mal-kumpannija mharrka f'dak
l-ammont. Kemm hu hekk, dak inhar ukoll huma resqu
fuq kitba ta’ garanzija mal-Bank attur®. Dak inhar ukoll, I-
intervenuti fil-kawza iffirmaw il-kunsens taghhom ghall-
ghoti minn Zzwieghom ta’ l-ipoteki mizjuda®;

‘i fMarzu tal-1985, il-kumpanija mharrka Mixer
Wholesale Company Limited (aktar 'il quddiem imsejha
‘MWCL") dahlet garanti ma’ ECIL fkitba f'dan is-sens i
saret mal-Bank attur I-ewwel fit-8 ta’ Marzu, 1985%°, sa |-
ammont ta’ mitt elf lira Maltija (Lm100,000), u mbaghad,
aktar tard tul dak l-istess xahar, fil-25 ta’ Marzu, 1985,
b’garanzija ohra sa l-ammont ta’ hames mija u hamsin elf
lira Maltija (Lm550,000). Dak inhar, ghall-kumpannija
mharrka garanti MWCL kienu deheru l-imharrkin garanti
Bernard Ellul Sullivan u Alexander Zammit;

“Illi I-Bank attur beda johrog mandati kawtelatorji kontra |-
imharrkin fJannar tal-1986, u I-kawza nfethet fi Frar ta’ dik
Is-sena;

“llli fi pro¢ess bhal dan li ha medda ta’ snin, il-Qorti trid
taghraf taghzel il-konsiderazzjonijiet ta’ dritt rilevanti biex
tasal ghad-decizjoni taghha. II-Qorti tqis li din il-kawza
ilha tterraq quddiem il-Qrati ghal grib ghoxrin sena. Issa li
I-pro¢ess hu msoffi mill-kwestjonijiet marginali li tganqglu
fkull stadju tal-kawza, wiehed jista’ jgharbel dak li huwa
essenzjali minn dak li kien iservi biss biex ixellef I-
attenzjoni mill-kwestjoni ewlenija ghal episodji mahsuba
ta’ tkaxkir procedurali li sewa zmien kbir lill-Qorti. Dak Ii I-

® Dokti “L” u “B”, fpagg. 31-4 u 288 sa 291 tal-process

" Dokti “C”, “RGD3” u “GB3”, fpagg. 15 sa 20, 267 sa 272 u 356 sa 366 tal-process
8 Dokti “M” u “D”, fpagg. 35-8 u 296-9 tal-process

® Ara pag. 362-3 tal-process

¥ Dok “A”, fpagg. 283-6 tal-process

" Dok “E”, fpagg. 300-3 tal-process

Qorti jehtigilha tistharreg illum huwa Xinhu tassew il-
kreditu li |-Bank attur jisthoqqglu jigbor minghand I-
imharrkin, u jekk huwiex minnu li I-Bank kellu xi sehem i
wassal biex il-kumpannija mharrka ECIL ma kinitx aktar
fgaghda li thallas id-dejn taghha. Minhabba I-e¢¢ezzjoni
mgangla mit-tliet intervenuti fil-kawza, se’ tigi mistharrga
wkoll il-kwestjoni tas-siwi tal-garanzija moghtija lill-Bank
mill-imharrkin garanti;

“Illi, gabel xejn, jifdal li I-Qorti tistharre§ dwar |-ewwel
eccezzjoni ta’ |-imharrkin fis-sens |i I-attur nomine ma
jirrapprezentax lill-Bank attur, il-Qorti tghid mill-ewwel li dik
l-ec¢tezzjoni mhijiex misthoqga. Dan minhabba li I-Avukat
Mamo ressaq dokument li huwa estratt minn rizoluzzjoni
tal-Bord tad-Diretturi grib sena u nofs gabel ma nfethet din
il-kawza, li juri li dak il-Bord kien hatru biex jidher ghall-
Bank fkull att gudizzjarju fil-konfront tal-klijenti tal-Bank'?;

“Illi ghalhekk, l-ewwel eccezzjoni ta’ |-imharrkin kollha
m’hijiex sejra tintlaqa’, ghaliex il-fatti juru I-kontra ta’ dak li
tghid I-istess eccezzjoni;

‘i dwar il-pretensjonijiet fil-konfront tal-kumpannija
debitrici jibda biex jinghad li, fis-sewwa, ma tressget |-
ebda kontestazzjoni siewja dwar l-ezistenza ta’ kreditu.
Ghalkemm fin-Nota ta’ I-E¢¢ezzjoni taghha ECIL qalet |i I-
ammonti indikati bhala dovuti ma kinux korretti, ma
ressget |-ebda prova biex tfisser fejn u kif kienet tirrizulta
tali skorrettezza. Jidher li I-akbar sforz sar biex il-garanti
(imharrkin fil-kawza) u n-nisa taghhom (l-intervenuti fil-
kawza) ma jitghabbewx bir-responsabbilta’ tal-hlas tad-
dejn flimkien mal-kumpannija mharrka debitrici, liema dejn
ma giex kontestat b’serjeta’;

“llli wara kollox, I-ezistenza tad-dejn tohrog minn kuntratti
pubbli¢i li jitkellmu wahedhom. Biex dik il-pretensjoni
taqga’ kien jenhtieg li I-kumpannija debitrici ECIL tressaq
provi li hija ssaldat jew hallset dak id-dejn. Minn dan ma
sar xejn. Ghall-kuntrarju, kien l-istess Bank attur li, waqt
Is-smigh tal-kawza (u x’aktarx minhabba li saru xi hlasijiet

2 Dok “AA”, f'pag. 93 tal-process

akkont fil-mori) nizzel il-pretensjoni tieghu ghas-somma ta’
Lm788,715.39 minn dik originarjament mitluba fl-Att tac¢-
Citazzjoni. Minhabba li, fMarzu tal-2003", il-Bank attur
ressaq bhal prospett aggornat li ma jidhirx li kien iqgis I-
imsemmija Nota ta’ tnaqqis li kien ressaq aktar minn
hdax-il (11) sena gabel, il-Qorti ma tistax titbieghed minn
dak imsemmi fin-Nota ta’ thaqqgis u ma toqghodx fuq il-
prospett, u dan billi n-Nota ta’ Tnaqqis ta’ talba ghandha
minn  Cessjoni parzjali tal-pretensjoni originali  kif
maghmula fl-att ta¢-Citazzjoni, filwaqt li I-prospett huwa I-
ahjar ipotezi, prova. Fuq kollox, l-istess Bank attur ressaq
xhud i ikkonferma u fisser Kkif il-bilan¢ Ii qieghed
jippretendi kien jagbel ma’ dak imsemmi fin-Nota ta’
Tnaqgis™;

“li gabel ma jigu mistharrga l|-ec¢cezzjonijiet imressqin
mill-imharrkin Ellul Sullivan u Zammit bhala garanti solidali
mal-kumpannija ECIL, huwa xieraq Ii [-Qorti tgis |-
eccezzjoni tat-tliet intervenuti fil-kawza. Mill-erba’ nisa
li zwieghom tharrku bhala garanti, tlieta biss ressqu
ecctezzjoni dwar is-siwi tal-garanzija moghtija minn
zwieghom favur il-Bank attur. Huma jghidu li dawk il-
garanziji (u l-ipoteki generali u specjali li nholqu b’rizultat
ta’ dik I-obbligazzjoni) ma jiswewx ghaliex ma sarux la bil-
kunsens taghhom u lanqas bl-gharfien taghhom;

‘i tajjeb jissemma i, bhala prinCipji generali i
jirrigwardaw il-mertu tal-kawza, fejn bejn persuni
mizzewgin tapplika |-komunjoni ta’ l-akkwisti dwar it-
tmexxija tal-gid materjali taghhom, il-ligi trid li t-tnejn li
huma jkollhom setghat ta’ tmexxija ndags u li t-tnejn i
huma jridu joqoghdu ghal dak li hemm provdut fil-ligi*°.
Ghalhekk, il-ligi tghid li t-tmexxija ordinarja ta’ I-akkwisti u
l-jedd li wiehed iharrek jew jigi mharrek dwar tmexxija bhal
dik tmiss lil kull wiehed mill-mizzewgin'®. 12da, dwar
ghemejjel meqjusa bhala dawk ta’ tmexxija straordinarja u
l-jedd li wiehed iharrek jew |i jigi mharrek dwar tali
ghemejjel  tmiss liz-zew§g mizzewgin  flimkien®'.

2 Dok “AB1”, fpag. 573 tal-process

! Xhieda ta’ Philip Spiteri 26.2.1992, fpagg. 183-4 tal-process
5 Art. 1319 tal-Kap 16

16 Art. 1322(1) tal-Kap 16

T Art. 1322(2) tal-Kap 16

Madankollu, fejn ghemejjel normali ta’ tmexxija ta’
kummer¢, negozju jew professjoni li tkun immexxijja biss
minn wiehed mill-mizzewgin, ikunu wkoll ghemejjel ta’
tmexxija straordinarja, dawn xorta wahda jistghu jitwettqu
minn dak il-mizzewweg wahdu®;

“Ili I-ghemejjel ta’ ghamla straordinarja huma meqjusa
bhala dawk biss li I-ligi tghid™ li ghandhom jitgiesu bhala
ghemejjel ta’ ghamla straordinarja, u fejn ghamil ma jagax
f'dik il-kategorija ghandu jintghadd bhala ghamil ta’
tmexxija ordinarja. L-ghamil li bih wiehed jidhol fkuntratt
ghal xi garanzija huwa maghdud bhala ghamil ta’
amministrazzjoni straordinarja®;

“Illi fejn ghamil ta’ tmexxija straordinarja jsir minn wahda
biss mill-mizzewgdin u minghajr I-gharfien — imqar tacitu —
tal-parti mizzewga |-ohra, dak |-ghamil xorta wahda jkun
jghodd. Imma jekk |-ghamil bhal dak kien jikkonsisti fi
trasferiment jew fholgien ta’ jedd rejali jew personali fuq
gid immobbli, jew jekk kien jikkonsisti fholgien b’titolu
gratuwitu ta’ jeddijiet rejali jew personali fug hwejjeg
mobbli, ghamil bhal dak ikun jista’ jithassar fuqg talba tal-
mizzewweq li minghajr il-kunsens tieghu ikun sar dak I-
att™. Kull ghamil iehor li jmissu jsir miz-zewg mizzewgin
flimkien izda Ii fil-fatt isir minn mizzewweg wiehed ma
jistax jithassar, izda jinghata lill-parti li thalliet barra milli
taghti I-kunsens taghha |-jedd li ggieghel lill-parti li mexxiet
wahedha li tirreintegra |I-komunjoni ta’ I-akkwisti jew, jekk
dan ma jkunx jista’ jsir, li taghmel tajjeb ghad-dannu
mg@arrab mill-parti mizzewgda li ma tkunx tat il-kunsens
taghha®*. Ukoll fejn huwa moghti li parti mizzewga tista’
titlob it-thassir ta’ ghamil straordinarju, dan irid isir fi zmien
limitat®, li jista’ jitqassar ghal tliet xhur jekk il-parti li ma
tkunx tat il-kunsens taghha jntbaghtilha att gudizzjarju
biex jgharrafha bit-twettiq ta’ I-ghamil®*;

8 Art. 1324 tal-kap 16

9 Art. 1322(3) tal-Kap 16
2 Art. 1322(3)(f) tal-Kap 16
2 Art. 1326(1) tal-Kap 16

2 Art. 1326(5) tal-Kap 16.

2 Art. 1326(2) tal-Kap 16

2 Art. 1326(3) TAL-Kap 16

“llli dawn id-dispozizzjonijiet juru li I-intervenuti fil-kawza
m’ghandhomx ragun jghidu li I-garanziji li taw zwieghom
lill-bank attur minghajr ma hadu sehem fihom ghandhom
jitgiesu dagslikieku nulli u bla effett mill-bidu. Fejn hemm
nullita® ta’ dawn I-ghemejjel, din m’hijiex nullita™ assoluta,
imma biss wahda relattiva: I-ghamil jibqga’ jiswa sakemm
ma jigix imhassar. Minbarra dan, fejn hemm nullita® bhal
din, tali nuggas ta’ siwi ma jista’ qatt jintalab (jew jigi
ec¢éepit) mill-parti I-mizzewga li tkun ikkuntrattat®™, imma
trid tirrizulta minn azzjoni mehuda apposta mill-parti |-
mizzewga li |-fehma taghha ma tkunx inghatat, jekk u
meta tmexxi b’kawza f'dan is-sens u fiz-zmien stipulat. Ma
jidhirx ghalhekk bizzejjed li |-kwestjoni tas-siwi ta’ ghamil
straordinarju i jsir minn parti wahda biss mill-mizzewgin
tista’ titganqal bhala eccezzjoni (jigifieri ope exceptionis),
imma hu mehtieg li ssir kawza apposta f'dan is-sens u fiz-
zmien li taghti I-ligi;

“Illi I-kwestjoni dibattuta hija dwar jekk ghamil straordinarju
li jsir minn jew bl-gharfien ta’ wahda biss mill-partijiet
mizzewdin jghabbix xorta wahda lill-komunjoni ta’ I-
akkwisti dagslikieku kien ghamil li sar mit-tnejn®, jew jekk
jghabbix biss lill-gid parafernali tal-parti mizzewga i
wahedha tkun ghamlitu®’. Fiz-zewg ipotezi, madankollu, I-
implikazzjoni m’hijiex li I-ghamil ma jkunx jghodd, imma,
ghall-kuntrarju, li dak I-ghamil kien jghodd — zgur fir-
rigward tat-terza persuna li tkun ikkuntrattat ma’ dik il-parti
mizzew@a u ta’ dik l-istess parti mizzewga li tkun dahlet
ghalih. M’huwiex I-ispirtu tal-ligi jekk jinghad li I-ghamil
straordinarju mwettaq minn wiehed biss mill-partijiet
mizzewgin bla gharfien jew minn wara dahar il-parti
mizzewg@a l-ohra huwa ghamil null ab initio u dan ghaliex
il-ligi ma tghidx hekk. Fejn il-ligi trid li ghamil ma jkunx
jiswa ghaliex nieges minn xi kwalita’ essenzjali u
mehtiega, I-ligi tghidu espressament u lil hadd m’huwa
mholli li jimplikah b’tigbid, tixbih, jew b’analogija;

% Pp A, GCD 7.3.2003 fil-kawza fl-ismijiet Strand Marine Ltd. vs Simon Borg Bartolo

% Ara, per ezempju, App. Civ 27.6.2003 fil-kawza fl-ismijiet Anthony Bugeja vs Publius Micallef
et

7 Ara, per ezempju, P.A. GCD 15.11.2002 fil-kawza fl-ismijiet John Cassar vs Francis Mangion
et; App. Civ. 31.1.2003 fil-kawza fl-ismijiet Anthony Frendo et vs Anglu Zahra pro et noe; u P.A.
TM 9.10.2003 fil-kawza fl-ismijiet Angela DeMarco vs David DeMarco et (appell pendenti)

‘i fdan il-kaz jehtieg jigu mistharrga tliet (3) aspetti
ewlenin: |-ewwel aspett huwa dak li jirrigwarda I-gid
garantit; it-tieni jirrigwarda z-zmien meta nghatat il-
garanzija; u t-tielet dwar I-ghoti tal-garanzija nnifsu minn
zwieg l-intervenuti eccipjenti u jekk kienx, fi¢-Cirkostanzi
partikolari tal-kaz, jorbot lill-komunjoni ta’ |-akkwisti ta’
bejniethom;

‘i dwar |-ewwel aspett jigi rilevat li I-§id garantit mill-
imharrkin garanti kien gid immobbiljari u li I-garanzija
moghtija kienet fl-ghamla ta’ ipoteka specjali fug dak il-gid.
Dak il-gid kien gid tal-garanti u x’aktarx ukoll kienu fondi li
fihom kienu jghixu I-garanti man-nisa rispettivi taghhom;

‘i dwar it-tieni aspett juri li l-imharrkin garanti dahlu
garanti ghall-kumpannija ECIL sa minn Awissu tal-1982.
Kif sewwa jirrileva I-bank attur fin-Nota ta’
Sottomissjonijiet tieghu, sa dak inhar, l-istess imharrkin
garanti bhala rgiel mizzewwga setghu jorbtu lill-komunjoni
ta’ I-akkwisti rispettivi taghhom minghajr il-htieda li jintalab
iIs-sehem ta’ marthom jew il-fehma taghhom. Sa dak iz-
zmien, bil-ligi, r-ragel wahdu kien jamministra I-komunjoni
ta’ I-akkwisti. Ta’ min jghid li I-garanziji kollha nghataw lill-
Bank attur sa Ottubru tal-1984 fil-kaz ta’ [-imharrkin
garanti personalment. Fil-kaz tal-kumpannija WMCL, il-
garanziji kienu nghataw sa Marzu tal-1985, imma fil-kaz
taghha, I|-konsiderazzjonijiet dwar is-siwi tal-garanzija
minhabba n-nuggas ta’ sehem tal-parti mizzewga ma
jghoddux, billi dawk il-konsiderazzjonijiet jghoddu biss
dwar persuni fizi¢i li jkunu mizzewga u li I-gid patrimonjali
taghhom ikun regolat bis-sistema tal-komunjoni ta’ |-
akkwisti. Jigifieri, sa Novembru tal-1993, ukoll kieku d-dar
taz-zwieg kienet taghmel mill-gid tal-komunjoni ta’ |-
akkwisti, zwied l-intervenuti fil-kawza setghu (kif fil-fatt
ghamlu) jidhlu garanti u jipotekaw dak il-§id bla ma n-nisa
taghhom kellhom ghalfejn ikunu jafu minn qabel jew
jagblu maghhom;

“Ili, madankollu, jirrizulta kemm mill-kuntratti
ippubblikati®, u kif ukoll mix-xhieda ta’ l-istess intervenuti

% Ara, per ezempju, “Dok RGD4”, f'pag. 276 tal-process

fil-kawza Johanna Zammit?® u Patricia Ellul Sullivan®, li fil-
fatt il-kunsens tan-nisa ta’ I-imharrkin garanti kien inghata
biex issir il-garanzija u kif ukoll biex tinhared I-ipoteka biex
isseddaq dik il-garanzija. Dan il-fatt jaghmilha haga iebsa
hafna li wiehed jifthem kif I-intervenuti fil-kawza jibqghu
jghidu li I-garanziji moghtijin minn zwieghom ma jiswewx
jew li ma jorbtux il-komunjoni ta’ I-akkwisti relattivi;

“llli ghar-rigward tat-tielet aspett wiehed iqgis li ma jidhirx li
jista’ jinghad li I-ghoti tal-garanziji min-naha ta’ I-imharrkin
garanti, fih innifsu, kien ghamil gratuwitu. Dawk il-
garanziji favur il-Bank attur inghataw sewwasew ghaliex il-
kumpannija mharrka kienet qeghda tinghata facilita’
bankarja u agevolazzjoni ta’ flejjes li bihom hija setghet
tandem fin-negozju taghha. Jista’ jaghti I-kaz li l-imharrkin
garanti ma kisbu I-ebda vantagg dirett mill-gest taghhom,
izda dan ma jaghmilx il-garanziji moghtija bhala ghamil
liberali jew minghajr korrispettiv. Ghalkemm wiehed irid
izomm quddiem ghajnejh ukoll li fost |-elementi kostitutivi
ewlenin tal-kuntratt tal-garanzija, min-natura tieghu
wiehed isib dak li gie msejjah bhala “l-ispirtu ta’

beneficenza™*:

“lli ssemma wkoll li I-imharrkin garanti Zammit u Ellul
Sullivan kienu azzjonisti u wkoll diretturi tal-kumpannija
debitrici ECIL u ghalhekk I-ghoti tal-garanzija minnhom
kienet ezerCizzju ordinarju ta’ dawk il-mansjonijiet
taghhom u b’interess dirett ghalihom. IlI-Qorti tifhem i
jista’ jkun hemm c¢irkostanzi fejn, fit-tmexxija u t-thaddim
ta’ kumpannija kummercjali, is-self u |-kisba ta’ facilitajiet
bankarji jkunu parti ordinarja mill-istess tmexxija. 1l-Qorti
tithem ukoll li, fkaz bhal dan, jistghu japplikaw id-
dispozizzjonijiet ta’ I-Artikolu 1324 tal-Kodici, b’mod i I-
ghoti ta’ garanzija f'¢irkostanza bhal dik tista’ tghabbi wkoll
lill-gid tal-komunjoni jekk issir bhala parti mill-ezeréizzju
tal-kummer¢, negozju, jew professjoni ta’ dak li jkun®*;

2 Affidavit taghha tas-6.4.1999, f'pag. 514 tal-process

% Affidavit taghha tas-6.4.1999, f'pag. 513 tal-process

% Ara, per ezempju, App. Kumm. 3.11.1967 fil-kawza fl-ismijiet Dingli vs Tabone (Kollez. Vol:
L1.i.643)

2 pA. TM 9.10.2003 fil-kawza fl-ismijiet Claudette Gauc¢i vs Paolo Bonnici Ltd. et (appell
pendenti)

Pagna 16 minn 23
Qrati tal-Gustizzja



Kopja Informali ta' Sentenza

“llli, madankollu, jibga’ I-fatt li (a) meta zwieg I-intervenuti
fikkawza dahlu garanti ghall-kumpannija mharrka ECIL
dan setghu jaghmluh u wahedhom jorbtu lill-komunjoni ta’
l-akkwisti li dak iz-zmien kienet tezisti bejnhom u bejn
marthom; u (b) I-ghoti tal-garanzija fi¢-Cirkostanzi li saret
kienet tiswa f'ghajnejn il-ligi, u ma tezisti I-ebda raguni li
ghaliha jew minhabba fiha |-istess garanzija ghandha tigi
mhassra jew kancellata;

“Illi fid-dawl ta’ dawn il-konsiderazzjonijiet kollha, |-Qorti
tasal ghall-fehma li I-ec¢ezzjoni ta’ Il-intervenuti fil-kawza
dwar in-nuqqas ta’ siwi tal-garanziji li taw zwieghom
m’hijiex misthoqqga u ghalhekk m’hijiex sejra tilgaghha;

“Ili ghar-rigward tat-tieni ecc¢ezzjoni ta’ I-imharrkin
garanti, jidher li din tistrieh fuq dak li jipprovdi |-Artikolu
1959 tal-Kodici Civili. Kemm hu hekk, huma jghidu li kien
iI-Bank attur innifsu i janti ghall-fatt li |-kumpannija
debitrici ECIL ma waslitx biex tista’ tibga’ thallas id-dejn li
kellha ma’ l-istess bank. Mix-xhieda mressqga®®, jidher li I-
imharrkin garanti jixlu lill-Bank attur b’erba’ cirkostanzi
partikolari li §abuhom fiex §abuhom;

“Illi dawn ic¢-Cirkostanzi jissemmew mix-xhud wahdieni li
tressag min-naha ta’ [|-imharrkin, jigifieri |-imharrek
Alexander Zammit. L-erba’ ¢irkostanzi jistghu jingabru (a)
fl-episodju tal-kumpannija franc¢iza Cofex S.A., (b) fil-grajja
ta’ l-esperjenza tal-kumpannija britannika Yondercourt
Ltd., u I-mohh warajha Rami Narr, (¢) fil-bidla fil-hsieb
ghall-gharrieda tal-Bank attur li ma jilgax il-proposti ta’ I-
awdituri ta’ ECIL biex din tidhol fi progett mal-kumpannija
taljana Sasch Srl, u (d) fit-tehid min-naha tal-Bank attur ta’
pro¢eduri kriminali kontra d-diretturi ta’ ECIL fuq
allegazzjoni ta’ frodi;

“Illi I-Bank attur ma joqghodx ghal dawn I-akkuzi, u ressaq
xhud ewlieni li miera wahda wahda [-imsemmija
éirkostanzi**. Minbarra dan, l-istess xhud fisser kif il-Bank
attur kien uza I-ghaqal mehtieg u widdeb lill-garanti dwar
certi riskji li kienu geghdin jiehdu fin-negozju taghhom

* Ara affidavit ta’ Alexander Zammit 7.8.1997, f’pagg. 396a sa 400 tal-process
* Xhieda ta’ John B. Gauci 15.9.1998, f'pagg. 474 sa 486 tal-process

mal-kumpanniji barranin. Ta ukoll tifsiriet li wiehed jista’
jogghod fughom dwar il-kwestjoni tal-kambjali pour aval®®,
dwar I-imgiba ta© Rami Naar®®, u xejn angas dwar |-
ispedizzjoni tal-gliezet lejn ir-Renju Unit minghajr ma
nkiseb i¢-Certifikat ta’ kwalita® gabel intbaghtu barra minn
Malta®’;

‘i fcirkostanzi bhal dawn, il-Qorti gaghdet b’seba’
ghajnejn biex tifli sewwa |-provi mressqa, ukoll minhabba
li riedet tindirizza dik il-parti tas-sottomissjonijiet ta’ I-
imharrkin fejn jghidu li |-Bank attur kien jista’ jkun
kapriccuz fid-decizjonijiet mehudin minnu, ladarba jigri
Xjigri, kellu |-protezzjoni tal-garanziji tad-diretturi tad-
debitri¢i. 1l-Qorti tifthem li, fgaghda bhal din, Bank kreditur
jista’ jsib li I-garanzija moghtija u l-ordni ta’ prijorita’ li din
tista’ taghtih, tohlogq ambjent fejn in-nuqgas tad-debitur
tieghu ma jhallix effetti radikali sewwasew minhabba i
jkun hemm il-garanti li jaghmlu tajjeb. I1zda sakemm ma
jintweriex sewwa bi provi tajba li kien hemm xi negligenza
jew sahansitra ghamil zlejali mill-Bank i jkun, dan ix-
xenarju m’ghandux johloq il-prezunzjoni li I-Bank jista’ jkun
traskurat fit-tmexxija ta’ hwejjeg il-klijenti tieghu. Fid-dinja
kompetittiva ma jkunx ghagqli li istituzzjoni finanzjarja, bhal
bank, bla kont u b’leggerezza thalli I-qaghda ta’ klijenti
taghha tisfaxxa u mbaghad iddur fuq il-garanti ta’ dak il-
klijent;

‘i meta |-Qorti gieset sewwa |-provi ta’ I-imharrkin u
gisithom mal-provi mressqa mill-Bank attur, sabet Ii,
fbosta mill-erba’ ¢irkostanzi li I-imharrkin garanti jixlu lill-
Bank attur bihom, huma kellhom sehem attiv fdak li gara
u mhux dejjem kien il-kaz li zammew lill-Bank mgharraf
b’dak li kienu geghdin jaghmlu. L-istampa li tohrog hija
wahda fejn, minhabba |-qaghda finanzjarja mwieghra li
ECIL kienet kulma jmur diehla fiha, id-direttur kienu
geghdin jippruvaw jidhlu fi progetti mahsuba Ii jirrendu
dhul bizzejjed biex jinqata’ d-dejn taghha mal-Bank, imma
li, minflok, kienu progetti li swew bla fejda jew ma kinux
imfasslin b’ghaqal bizzejjed minn qabel;

% Xhieda tieghu 17.3.1998, f’pag. 423 tal-process
% Xhieda tieghu 28.5.1998, fpagg. 440-3 u 445 tal-process
% |bid., f'pag. 444 tal-process

‘i ghal dawn [-affarijiet, il-Bank attur m’ghandux
jitghabba bi htija, spec¢jalment meta wiehed iqis li ECIL u
d-diretturi taghha kienu nies li kien ilhom fil-gasam tal-
kummer¢ ghal bosta snin u kellhom (jew messhom
kellhom) I-ghajnuna ta’ nies esperti fil-gasam tal-
manifattura u l-esportazzjoni li kienu I-akbar zewg
attivitajiet ta’ l-istess kumpannija. Ghalkemm ECIL kienet
Klijenta tal-Bank attur, wasal mument (x'aktarx fl-1984)
meta |-pozizzjonijiet taghhom ma baqgghux mibnija fuq il-
“fiducja ghamja” li jsemmi |-imharrek Alexander Zammit,
ghaliex kien hemm diga’ sinjali ta’ tensjoni fit-thaddim tal-
kumpannija, fit-tmexxija tal-kontijiet ta’ ECIL (li dejjem
kienu geghdin jihraxu fl-aspett ta’ debitu, u, wisq aktar fil-
mizuri kawtelativi li 1-Bank attur kien gieghed jiehu, bhal
meta |-merkanzija mhux mibjugha ta’ ECIL tgeghdet bi
plegg fidejn l-istess Bank. F’gaghda bhal din, wiehed
ikun magtugh mir-rejalta’ jekk jippretendi li I-Bank kreditur
jibga’ I-habib li jmexxilek hu n-negozju tieghek jew li thalli
kollox fidejh;

“llli, wara li gieset dawn il-hwejjeg kollha, I-Qorti ma ssibx
li ntwera ¢ar u tajjeb bizzejjed li I-Bank attur jahti ghall-
gaghda mwieghra li sabet ruhha fiha ECIL jew li jahti
ghan-nuqqgas ta’ l-istess ECIL li twettaq ir-rabtiet taghha
mal-Bank;

“Illi ghalhekk, it-tieni eccezzjoni ta’ I-imharrkin garanti ma
tistax tintlaga’;

“Illi ladarba n-negozju li dwaru l-imharrkin garanti taw il-
garanzija taghhom kien wiehed ta’ xejra kummerd¢jali,
jitgies bi prezunzjoni tal-ligi bhala obbligazzjoni solidali®®.
Dan minbarra I-fatt i fl-istess kuntratti, |-imharrkin
iddikjaraw li kienu qeghdin jintrabtu mal-kumpannija
mharrka ECIL solidalment;”

Rat l-appell interpost minn Johanna Zammit fl-20 ta’
Gunju 2006 li, ghar-ragunijiet moghtija fir-rikors li bih

tressaq dana l-appell, talbet ir-revoka tas-sentenza ta’ I-
ewwel Qorti u c-cahda tat-talbiet attrici fil-konfront taghha;

Rat ir-risposta tal-bank attur li, ghar-ragunijiet hemm
moghtija, talab ic-cahda ta’ Il-appell interpost mill-
intervenjenti Johanna Zammit;

Rat |-atti kollha tal-kawza u d-dokumenti esebiti;
Semghet lid-difensuri tal-partijiet;
Ikkunsidrat:

[l |-fatti li taw lok ghal din il-kawza, in kwantu jirrigwardaw
lill-appellanti, jolgtu kuntratt ippubblikat min-Nutar George
Bonello DuPuis fil-11 ta’ Jannar, 1984, fuq liema kuntratt
is-socjeta’ Eurowear Clothing Industry Limited inghatat
zieda fil-facilita’ ta’ overdraft originarjament koncessa lilha
b’kuntratt tas-26 ta’ Awissu, 1982. Fuq dawn il-kuntratti,
Alexander Zammit, zewg l-appellanti, kien irregistra ruhu
bhala garanti solidali ma’ I-imsemmija socjeta’ ghall-hlas
lura tad-debitu. Issa, filwaqt li ghar-rigward tal-kuntratt tal-
1982, |-appellanti taccetta li hi kienet issottoskriviet ghall-
garanzija li kien ta zewgha, hi ged tallega li ghall-garanzija
li ta zewgha fuqg il-kuntratt tal-1984, hi ma kienetx
issottoskriviet ghaliha. Hi tallega li gatt ma tat il-kunsens
taghha ghal garanzija li ta zewgha, u ma gietx infurmata
jew avzata b’dan la minn zewgha u langas mill-bank. Hi
ssostni, allura, li l|-garanzija assunta minn zewgha
personalment hija nulla peress illi giet assunta minghajr il-
kunsens taghha. Dan huwa, infatti, wiehed miz-zewg
aggravji principali ta’ l-appellanti kif migjuba fir-rikors ta’
appell. Aggravju principali iehor taghha jikkoncerna I-
“‘quantum” kif likwidat mill-ewwel Qorti. Fuqg dan I-ilment,
iI-Qorti tosserva li I-garanzija in kwistjoni giet iffirmata fl-
1984, filwaqt li r-rekwizit li garanzija bankarja biex torbot
lill-komunjoni ta’ I-akkwisti, trid tigi ffirmata kemm mir-ragel
kif ukoll minn martu giet introdotta fl-1 ta’ Dicembru, 1993,
minghajr effett retroattiv, b’ligi (Att XXI tal-1993) i
radikalment biddlet is-sistema ta’ l-amministrazzjoni tal-
komunjoni ta’ I-akkwisti, li, bis-sahha ta’ dik il-ligi, giet
fdata lill-koppja mizzewga flimkien. Qabel din il-ligi, ir-

ragel kien jamministra I-komunjoni ta’ |-akkwisti wahdu in
omagg ghall-pricipji li maritus vivit ut dominus, moritur ut
socius u li uxor non est socia sed speratur fore. Il-kontroll
tar-ragel fug il-komnjoni kien assolut, tant li gieli kien
jissejjah “kap u padrun” tal-komunjoni. ll-proprjeta’
parafernali tar-ragel u I-proprjeta’ tal-komunjoni, kienu
konfuzi flimkien, tant li r-ragel, ghal tul il-hajja tal-
komunjoni, kien jitgies bhala proprjetarju ta’ I[-oggetti
formanti parti I-komunjoni ta’ I-akkwisti (ara, per ezempju,
id-decizjoni tal-Prim Awla tal-Qorti Civili fil-kawza “Debono
v. Mercieca’, riportata fil-Vol XXXIV. Il. 503).

Bl-att numru XLVI tal-1973, kienet saret emenda li kienet
ittaffi ftit il-poter tar-ragel; dan baga’ amministratur
komplet u wahdu tal-komunjoni, izda ma setax aktar jaghti
donazzjonijiet minghajr il-kunsens ta’ martu. L-ghoti ta’
garanzija personali da parti tar-ragel ma gietx, pero’,
milquta b’dik l-emenda. Dik I|-emenda kienet tkopri
trasferimenti u |-ghoti ta’ ipoteka b’mod gratuwiti mhux |-
ghoti ta’ garanzija personali, li setghet allura, tinghata mir-
ragel wahdu kemm b’titolu gratuwitu kif ukoll b’titolu
oneruz — ara ‘Mamo noe v. Abela noe et”’ deciza mill-Qorti
tal-Kummerc fl-20 ta’ Marzu 1990. Sentenza fl-istess
sens hija decizjoni ohra moghtija mill-istess Qorti tal-
Kummerc fil-kawza “Borg v. Borg et” deciza fl-14 ta’ Gunju
1994, fejn ukoll inghad li garanzija personali ffirmata mir-
ragel biss kienet valida u torbot il-komunjoni u ma kienx
mehtieqg il-firma tal-mara ghall-validita® taghha. Fl-istess
sens hija d-decizjoni li tat il-Prim Awla tal-Qorti Civili fl-4
ta’ Marzu 2004 fil-kawza fl-ismijiet “Zammit noe v. Fenech
et”. ll-garanzija hu istitut li ma jehtiegx kuntratt pubbliku
ghall-holgien tieghu, izda biss skrittura privata, u hu distint
u indipendenti mill-ghoti ta’ ipoteka, li hi di natura
accessorja, jekk u meta tinghata, ghal obbligazzjoni
principali.

Ghalkemm hu minnu li garanzija personali tfisser i d-
debitur ikun dahal responsabbli ghad-dejn bil-gid kollu
tieghu, prezenti u futuri, kemm nobbli u kif ukoll immobbli,
I-ghoti ta’ din il-garanzija ma gietx milquta bl-emendi tal-
1973, u dak l-att, sal-1 ta’ Dicembru, 1993, baqga’ fis-
setgha tar-ragel wahdu. La darba dak l-att u I-

obbligazzjoni assunta saret legittimament fisem il-
komunjoni ta’ l-akkwisti, dak l-att jibga’ hekk jorbot fit-
termini tad-disposizzjonijiet tranzitorji ta’ I-Att XlI tal-1993.

Apparti dan, din il-Qorti tagbel ma’ dak li osservat I-ewwel
Qorti fis-sens li ma jistax jinghad li I-ghoti tal-garanzija
minn Alexander Zammit kien ghamil gratuwitu. L-ghoti tal-
facilita mill-bank kien kondizzjonali ghall-ghoti mill-
beneficcjarju ta’ diversi garanziji, fosthom dik personali
tieghu, i ghandhom, ghalhekk, jitgiesu li nghataw bhala
korrispettiv u kwindi b’titolu oneruz. B’hekk, il-garanzija in
kwistjoni, ghal darba ohra, mhux milquta bl-emendi li gew
introdotti fl-1973. Il-garanzija ma nghatatx bi spirtu ta’
liberalita” — bhal meta dak li jkun jaghmel pjacir lil xi habib
jew xi hadd li jigi minnu, u jidhollu garanti — izda biex il-
kumpanija tieghu stess tkun tista’ tinghata facilita® ohra ta’
overdraft. Dawn il-garanziji kienu parti mill-korrispettiv
mitluba mill-bank sabiex il-kumpanija tinghata facilita®
bankarja u agevolazzjoni ta' flejjes li bihom setghet
tkompli topera.

L-appellanti resqget, kif rajna, aggravju dwar il-quantum Kkif
likwidat mill-ewwel Qorti, u ged issostni li dan kellu
jitnaggas bis-somma ta’ Lm300,000. Jirrizulta li bhala fatt,
din is-somma, ma ttehditx in konsiderazzjoni mill-ewwel
Qorti meta iddeterminat l-ammont dovut fis-somma ta’
Lm788,715.39, peress li hi mxiet fuq prospett li kien gie
redatt gabel ma sar il-pagament ta’ Lm300,000, li sehh
b’zewg pagamenti li saru fit-2 ta’ Gunju, 1995, (ta’
Lm200,000) u fis-27 ta’ Settembru, 2000 (ta’ Lm100,000).
ll-prospett, fil-fatt, kien esebit fis-26 ta’ Frar, 1992. Il-bank
kien esebixxa prospett iehor fil-5 ta’ Marzu 2003 (li fih ma
kienx gie registrat il-pagament li sar fGunju tal-1995), izda
l-ewwel Qorti dehrilha li ma kellhiex tikkunsidrah peress li
‘ma kienx iqis l-imsemmija nota ta’ thaqqis li kien ressaq
aktar minn hdax-il sena qabel”, b’referenza ghan-nota tas-
26 ta’ Frar, 1992. Mar-risposta ta’ l-appell tieghu |-bank
appellat ressaqg prospett gdid li fih ged igis il-pagamenti li
saru f'Gunju tal-1995 u f'Settembru tal-2000 u peress i,
mehud kont ta’ I-imghaxijiet, I-ammont sallum dovut,
jeccedi dak likwidat mill-ewwel Qorti, mhux kaz li I-ilment
dwar il-quantum jigi akkolt. F’kull kaz, la darba hadd mill-

konvenuti ikkundannati ma appella mis-sentenza, u din
allura tifforma gudikat fil-konfront taghhom, din il-Qorti ma
tistax thagqgas il-quantum fuqg appell ta’ intervenjenti i,
proprjament, mhux parti fil-kawza.

Tilmenta wkoll |-appellanti li zewgha ma giex trattat |-
istess mill-Bank, meta dan (il-Bank) wasal fi ftehim mad-
diretturi |-ohra tal-kumpanija Eurowear Clothing Industry
Limited. Mill-provi jidher li r-ragel ta’ l-appellanti,
Alexander Zammit, kien gie offrut mod kif jehles mill-
obbligazzjonijiet tieghu (versu hlas ta’ Lm100,000 ghal
darba), izda hu irrifjuta dik |-offerta. Din |-offerta saret I-
istess lid-direttur I-iehor Ellul Sullivan li accettha, u mieghu
sar ftehim. Kwindi, [-appellanti ma tistax tilmenta li hi u
zewgha ma nghatawx l-istess opportunita’ ta’ ftehim.

Ghaldagstant, ghar-ragunijiet premessi, tiddisponi mill-
appell ta’ I-intervenuta Johanna Zammit billi tichad I-istess
u tikkonferma s-sentenza appellata.

L-ispejjez in prim istanza jibqghu kif decizi mill-ewwel

Qorti, waqt li l-ispejjez ta’ dan I-appell jithallsu mill-
appellanti Johanna Zammit.

< Sentenza Finali >

